
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 1528 16-10-2026-ല്‍ മറുപടിയ്ക്ക്

കാവാലം ഗവണ്മെന്റ് ടെക്നിക്കല്‍ സ്കൂളിന് കെട്ടിടം

ചോദ്യം ഉന്നയിച്ച അംഗങ്ങൾ

ശ്രീ. റെജി ചെറിയാൻ

മറുപടി നൽകിയ മന്ത്രി

ശ്രീ. റോജി എം. ജോണ്‍

(ഉന്നത വിദ്യാഭ്യാസ വകുപ്പ് മന്ത്രി)

(എ)  കാവാലം ഗവണ്മെന്റ് ടെക്നിക്കല്‍ സ്കൂളിന് കെട്ടിടം നിര്‍മ്മിക്കുന്നതുമായി ബന്ധപ്പെട്ട

നടപടിക്രമങ്ങള്‍ ഏത് ഘട്ടത്തിലാണെന്ന് വ്യക്തമാക്കാമോ;

മറുപടി: കാവാലം ഗവണ്മെന്റ് ടെക്നിക്കല്‍ സ്കൂളിന് പുതിയ കെട്ടിടം പണിയുന്നതിലേക്കായി സ്ഥലം

ഏറ്റെടുപ്പ് പൂര്‍ത്തിയായിട്ടുണ്ട്. കെട്ടിടം പണിയുന്നതിലേക്കായി അംഗീകരിച്ച സൈറ്റ് പ്ലാന്‍, ഡ്രായിംഗ്

എന്നിവ, വിശദമായ എസ്റ്റിമേറ്റ് ലഭിക്കുന്നതിനായി എടത്വ ഡിവിഷനിലെ പൊതുമരാമത്ത് കെട്ടിട

വിഭാഗം, അസിസ്റ്റന്റ് എഞ്ചിനീയര്‍ക്ക് സമര്‍പ്പിച്ചിട്ടുണ്ട്.

(ബി)  കെട്ടിട നിര്‍മ്മാണത്തിനായി എത്ര സ്ഥലം (ആര്‍ വസ്തു )ഏറ്റെടുത്തിട്ടുണ്ടെന്നും ഏറ്റെടുക്കല്‍

നടപടി പൂര്‍ത്തിയാക്കിയിട്ടുണ്ടോയെന്നും വ്യക്തമാക്കാമോ;

മറുപടി: കെട്ടിടം നിര്‍മ്മിക്കുന്നതിന് ആലപ്പുഴ ജില്ലയിലെ കുന്നുമ്മല്‍ വില്ലേജില്‍ 3 ഏക്കര്‍ സ്ഥലം

ഏറ്റെടുത്തിട്ടുണ്ട്.

(സി)  ഭൂമി ഏറ്റെടുക്കല്‍ പൂര്‍ത്തിയായാല്‍ കെട്ടിട നിര്‍മ്മാണത്തിനായുള്ള അടുത്ത നടപടിക്രമം

എന്താണെന്ന് വിശദമാക്കാമോ;

മറുപടി: കെട്ടിട നിര്‍മ്മാണത്തിനായുള്ള വിശദമായ എസ്റ്റിമേറ്റ് പൊതുമരാമത്തു വകുപ്പില്‍ നിന്നും

ലഭ്യമാകുകയും എസ്റ്റിമേറ്റ് ലഭിക്കുന്ന മുറയ്ക്ക് സര്‍ക്കാരിന്റെ അനുമതിയോടെ തുടര്‍ പ്രവൃത്തികള്‍

തുടങ്ങാവുന്നതാണ്.

(ഡി)  പ്ലാനും ഏസ്റ്റിമേറ്റും ആരുടെ നിര്‍ദ്ദേശപ്രകാരമാണ് തയ്യാറാക്കേണ്ടതെന്നും, ആരാണ്

തയ്യാറാക്കേണ്ടതെന്നും വ്യക്തമാക്കാമോ; ഇതിനായി നിലവില്‍ ഫണ്ട് വകയിരുത്തിയിട്ടുണ്ടോ;

എങ്കില്‍ എത്ര തുകയാണെന്ന് വിശദമാക്കാമോ?

മറുപടി: സാങ്കേതിക വിദ്യാഭ്യാസ ഡയറക്ടറുടെ നിര്‍ദ്ദേശ പ്രകാരം പൊതുമരാമത്ത് കെട്ടിട

വിഭാഗമാണ് കെട്ടിട നിര്‍മ്മാണത്തിനുള്ള പ്ലാനും എസ്റ്റിമേറ്റും തയ്യാറാക്കുന്നത്. ടി ആവശ്യത്തിനായി

നിലവില്‍ ഫണ്ട് വകയിരുത്തിയിട്ടില്ല.

